
CYFLWYNIAD

Mae Addysg Oedolion Cymru (AOC) wedi ymrwymo i sicrhau bod cyfleoedd dysgu o'r
safonau uchaf posibl i bob dysgwr. O’r herwydd, mae gan y sefydliad gyfrifoldebau penodol i
sicrhau lles y dysgwyr hynny sy’n dangos arwyddion gweladwy o salwch, anawsterau iechyd
meddwl, anhwylderau seicolegol, personoliaeth ac emosiynol a allai gael effaith aflonyddgar
ar weithrediad dysgwyr unigol a llesiant eraill o'u cwmpas.

Mae AOC yn hyrwyddo agweddau cadarnhaol at ddysgwyr ac mae wedi ymrwymo i gynnal
lles dysgwyr. Ategir y polisi hwn gan ymrwymiad i fodel cymdeithasol anabledd a dileu
rhwystrau i ddysgu lle bynnag y bo modd. I'r perwyl hwn mae ein gweithdrefnau ar gael i
gefnogi dysgwyr a staff pan fydd dysgwr yn mynd yn sal neu'n peri risg i'w hun ac i eraill.
Mae gan AOC ddyletswydd gofal i ymateb yn briodol i sefyllfaoedd lle mae pryderon
sylweddol yn ymwneud & gweithrediad meddyliol a/neu gorfforol dysgwr a’r effaith ar yr
unigolyn neu aelodau eraill o’r gymuned.

Mae’r ymddygiad rydym yn ei ddisgwyl gan ddysgwyr wedi’i nodi yng Nghytundeb Dysgu a
Chod Ymddygiad Dysgwyr y sefydliad. Ochr yn ochr a hyn, gall fod cytundebau lleol hefyd
sy’n ymwneud a dosbarthiadau neu leoliadau penodol, e.e. lle mae rheolau iechyd a
diogelwch arbennig neu reolau eraill yn berthnasol. Os oes pryderon ynghylch diogelwch
a/neu les y dysgwr, rhaid mabwysiadu dull cyson a theg wrth ymdrin gyda’r materion hyn.
Mae'r weithdrefn hon yn egluro sut y bydd y sefydliad yn ymdrin a sefyllfaoedd neu
honiadau ynghylch pryderon diogelwch neu les.

Mae'r polisi hwn yn berthnasol i
e Pob dysgwr sy'n mynychu dosbarthiadau AOC, waeth beth fo'r modd neu'r
lleoliad astudio
e Holl staff Addysg Oedolion Cymru
e Holl staff sefydliadau partner.

Y CYD-DESTUN

Mae addasrwydd i astudio yn ymwneud a gallu dysgwr i gymryd rhan mewn dysgu yn AOC
oherwydd materion yn ymwneud ag anawsterau iechyd corfforol neu feddyliol, gan
gynnwys anawsterau sy’n deillio o gyflwr iechyd hirdymor neu anabledd. Os bydd dysgwr yn
datgelu Anghenion Dysgu Ychwanegol (ADY) neu gyflwr iechyd meddw! i unrhyw un o fewn
AOC, dylid hysbysu Gwasanaethau Dysgwyr ar unwaith. Dylid dilyn y drefn hon os yw'r
anawsterau hyn yn effeithio ar gynnydd neu lwyddiant academaidd y dysgwr, neu ar eraill
yn ei ddosbarth.

Mae AOC wedi ymrwymo i hyrwyddo amgylcheddau cadarnhaol, cefnogol a chynhwysol lle
mae dysgwyr yn teimlo eu bod yn cael eu gwerthfawrogi a'u parchu. Rydym yn defnyddio



model cymdeithasol o anabledd ac yn ymdrechu i wneud yr holl amgylcheddau dysgu yn
briodol i'r dysgwyr sy'n mynychu. Ein nod yw cael gwared ar rwystrau lle bo'n briodol a
chynnig dull anfeirniadol a sensitif o reoli sefylifaoedd. Rydym yn cysylltu ag asiantaethau
eraill ac yn cefnogi partneriaethau i sicrhau amgylcheddau a strwythurau cymorth priodol ar
gyfer ein dysgwyr.

Ar gyfer dysgwyr gydag anableddau, ADY neu heriau iechyd meddwl, ein nod yw cyflwyno
darpariaeth sy’n diwallu eu hanghenion unigol yn briodol ac yn effeithiol, drwy adnabod a
gweithredu strategaethau cymorth ac addasiadau rhesymol lle bo’n briodol. Rydym wedi
ymrwymo i sicrhau cymorth priodol i ddysgwyr a darparu hyfforddiant a chymorth rheolaidd
i staff academaidd a staff cymorth.

Mae staff yn gyfrifol am drin pob dysgwr ag urddas a pharch, gan sicrhau nad yw eu
hymddygiad eu hunain yn peri tramgwydd neu gamddealltwriaeth. Dylai staff ddilyn yr holl
bolisiau cysylltiedig a chyfathrebu gyda Chydlynwyr Datblygu'r Cwricwlwm (CDC) a'r adran
Gwasanaethau Dysgwyr i sicrhau bod anghenion dysgwyr yn cael eu diwallu a bod
digwyddiadau'n cael eu hadrodd yn glir. Mae staff yn ymrwymo i fynychu digwyddiadau DPP
rheolaidd ar agweddau ar gydraddoldeb, amrywiaeth, lles ac ymwybyddiaeth o anabledd.

Rydym yn cydnabod bod gwahaniaeth rhwng man amhariadau i ddysgu, a materion difrifol
sy’n effeithio’n andwyol ar ddiogelwch a lles dysgwyr. Rydym hefyd yn cydnabod y bydd
safonau ymddygiad derbyniol yn amrywio yn dibynnu ar gyd-destun y ddarpariaeth a
gynigir. Lle mae gwrthdaro rhwng materion Addasrwydd i Astudio ac lechyd a Diogelwch
gweithwyr a dysgwyr, bydd amgylchiadau'n cael eu hystyried ar sail unigol.

Nid yw'n bosibl rhestru'r holl ymddygiadau ac eithriadau y mae'r polisi hwn yn berthnasol
iddynt. Bydd angen ystyried pob achos yn unigol, yng nghyd-destun y ddarpariaeth ac
unrhyw amgylchiadau arbennig gall fodoli. Mae enghreifftiau o ymddygiadau y gellir eu
hystyried yn cynnwys:

e Lle mae'n amlwg y gall gweithrediad meddyliol a/neu gorfforol dysgwr eu hatal
rhag cael budd o'r ddarpariaeth addysgol a chymdeithasol ar adeg benodol.

e Lle mae'n amlwg y gall gweithrediad meddyliol a/neu gorfforol dysgwr effeithio'n
andwyol ar brofiad dysgu eraill.

e Lle mae anghenion gweithredu meddyliol a/neu gorfforol y dysgwr wedi ymestyn
y tu hwnt i’r cymorth bugeiliol y gellir ei gynnig gan Addysg Oedolion Cymru.

Dylid gweithredu'r polisi hwn lle bernir bod angen rheoli ymddygiad dysgwr, yn hytrach na
sancsiwn. Os yw ymddygiad dysgwr yn bodloni’r meini prawf ar gyfer ynddygiad
annerbyniol, yna dylid defnyddio’r polisi olaf hwnnw yn yr amgylchiadau hynny. Nid yw'r
polisi hwn yn rhan o broses ddisgyblu.



Y DREFN
SAILY PRYDERON

Mewn amgylchiadau o’r fath pan fo ymddygiad dysgwr yn effeithio ar ei fynediad ei hun i
ddarpariaeth addysgol, neu ar addysg dysgwyr eraill, yna dylid gweithredu dull cydgysyllitiol
o reoli’r sefyllfa. Rhaid darparu tystiolaeth sy'n dangos bod ymddygiad sy'n peri pryder yn
ganlyniad i broblemau iechyd corfforol neu feddyliol sylfaenol.

CAM 1 - TREFN ANFFURFIOL

Dylai'r tiwtor, y CDC neu'r rheolwr rhanbarthol ymdrin yn anffurfiol ag achosion
cychwynnol neu fan achosion o dorri safonau. Dylid cymryd y camau canlynol:

e Dylai staff drafod pryderon mewn modd sy’n cydymdeimlo ac yn canolbwyntio ar
yr unigolyn gyda’r dysgwr (ac os yw’n briodol, ei deulu/eiriolwr). Dylid gwneud
dysgwyr yn ymwybodol o'r pryderon ynghylch eu haddasrwydd i astudio. Dylid
cadarnhau hyn yn ysgrifenedig i'r dysgwr.

e Dylid cadw nodiadau o'r digwyddiadau a'u hadrodd i'r staff dynodedig
perthnasol.

e Dylai staff penodol gysylltu gyda'r dysgwr a'i deulu/eiriolwyr.

e Dylai Rheolwyr Rhanbarthol, yr adran Gwasanaethau Dysgwyr, y timau lechyd a
Diogelwch a Lles drafod a chydweithio ar y dull gorau o gefnogi a rheoli
ymddygiad y dysgwr.

e Dylid adnabod cyfyngiadau’r cymorth sydd ar gael, a dylid cyfeirio at
asiantaethau allanol perthnasol lle bo’n briodol.

e Cytuno ar dargedau a chamau gweithredu allweddol i helpu i ddileu rhwystrau
sydd wedi codi drwy drafodaethau. Cytuno sut bydd y rhain yn cael eu monitro.

e Cofnodi gweithredoedd a chanlyniadau ar systemau mewnol EBS neu ardal ADY y
Course Utilities, neu ar CDU y dysgwr lle bo’n berthnasol.

CAM 2 - TREFN FFURFIOL - Pryderon sy'n parhau neu'n gwaethygu

Bydd materion mwy difrifol neu barhaus gyda gweithrediad meddyliol a/neu gorfforol
nad ydynt wedi'u datrys gydag addasiadau rhesymol a chymorth bob amser yn cael eu
trin gan ddefnyddio'r weithdrefn ffurfiol.

Dylid gwahodd y dysgwr i fynychu cyfarfod addasrwydd i astudio. Bydd uwch reolwr
priodol yn y sefydliad yn cael ei ddynodi i gadeirio'r cyfarfod (Rheolwr Rhanbarthol,
Rheolwr Gwasanaethau Dysgwyr). Bydd aelodau allweddol eraill o staff yn cael eu
gwahodd i fynychu yn unol ag anghenion ac amgylchiadau’r dysgwr, ynghyd ag unrhyw



gymorth teulu neu eiriolwr sydd ei angen arnynt. Bydd AOC yn defnyddio dull sy'n
canolbwyntio ar yr unigolyn wrth gasglu a chyflwyno gwybodaeth.

Nod y cyfarfod yw caniatau i'r dysgwr gynrychioli ei farn am y rhwystrau y mae'n eu profi
a'r hyn sy'n gweithio a'r hyn nad yw'n gweithio. Gofynnir iddynt ddarparu tystiolaeth o
unrhyw reolaeth, therapi neu driniaeth iechyd gyfredol. Dylai staff hefyd gyflwyno
gwybodaeth am effaith eu hanawsterau iechyd corfforol neu feddyliol. Dylai'r cyfarfod
gytuno ar ganlyniadau a chynlluniau gweithredu ar y cyd, a nodi'r cymorth sydd ei angen
i helpu i gyflawni'r canlyniadau hyn. Os oes gan y dysgwr CDU dylid ei ddiweddaru i
gynrychioli canlyniadau'r cyfarfod hwn.

Dylid lledaenu canlyniadau ysgrifenedig i'r dysgwr a'r staff sydd a rél benodol i gefnogi'r
dysgwr. Dylid parhau i gofnodi a monitro canlyniadau'r camau hyn.

CAM 3 - TREFN FFURFIOL - Pryderon difrifol neu barhaus

Lle caiff pryderon difrifol neu barhaus eu hadrodd, dylid cynnal cyfarfod Cam 3. Dylai
Pennaeth Gwasanaethau ac Adnoddau Dysgwyr, neu uwch reolwr priodol arall,
gadeirio'r cyfarfod hwn. Dylid cyflwyno'r holl waith papur blaenorol i gadeirydd y
cyfarfod. Pwrpas y cyfarfod hwn yw cael golwg gyfannol ar amgylchiadau presennol y
dysgwr ac adolygu hyn yn erbyn terfynau cymorth presennol AOC. Dylid gwahodd pawb
sy’n berthnasol i addysg a chymorth y dysgwr i’r cyfarfod hwn. Dylai hyn gynnwys staff
perthnasol AOC, teuluoedd/gofalwyr, cynrychiolwyr iechyd, a gweithwyr cymorth
gwasanaethau cymdeithasol neu ddydd. Nid yw'n briodol gwahodd cynrychiolwyr
cyfreithiol ar hyn o bryd.

Efallai y bydd angen gofyn i'r dysgwr beidio 8 mynychu ei ddosbarth cyn cynnal y
cyfarfod hwn. Byddai hyn yn angenrheidiol pe bai presenoldeb y dysgwr mewn dosbarth
yn peri risg barhaus iddynt hwy eu hunain neu i eraill. Dylai unrhyw ohirio astudiaethau
fod mor fyr a phosibl, a dylid ei adolygu'n barhaus.

Gall y cyfarfod hwn wneud yr argymhellion a ganlyn:

e Cynllun pontio gwell sy’'n cynnwys newidiadau sylweddol mewn dulliau astudio
(e.e. lleoliadau neu amseroedd). Rhaid pennu dyddiad adolygu ar gyfer y cynllun
hwn.

e Argymhelliad i ohirio astudiaethau ar sail iechyd a lles er mwyn caniatau ar gyfer
camau adferol (e.e. sefydlogi meddyginiaeth).

e Argymbhelliad i roi’r gorau i astudiaethau ar sail iechyd a lles, lle cytunir bod
terfynau addasiadau rhesymol wedi’u cyrraedd bryd hynny.

e Trefniant unigol arall y mae pawb yn cytuno iddo, ac sy’n cynrychioli newid
sylweddol o’r cynlluniau blaenorol.



Gall dysgwr sydd wedi’i wahardd fod yn drefniant cyfan gwbl neu’n rhannol rhag mynd i
mewn i eiddo AOC er ei ddiogelwch ei hun a/neu ddiogelwch eraill. Gall ataliad fod yn
amodol ar amodau, megis caniatad i sefyll arholiad. Dylid rhoi arweiniad clir i ddysgwr sydd
wedi'i atal dros dro ar y ffordd orau i barhau gyda'i astudiaethau.

Ni fydd ataliad yn cael ei godi nes bod y dysgwr wedi darparu tystiolaeth briodol bod
cynnydd wedi'i wneud, neu newid wedi digwydd. Gallai hyn gynnwys tystiolaeth feddygol
gan ei feddyg teulu neu weithiwr iechyd proffesiynol arall sy'n nodi bod y dysgwr yn addas i
ddychwelyd i astudio. Gall AOC ofyn i’r gweithiwr iechyd proffesiynol ateb cwestiynau
penodol, neu ystyried materion penodol.

Dim ond yn yr achosion mwyaf difrifol y caiff y penderfyniad i roi'r gorau i astudiaethau ei
argymell a phan fydd pob llwybr cymorth wedi'i ddisbyddu. Ni ddylid terfynu astudiaethau
unrhyw ddysgwr oni bai y bernir mai dyna’r unig opsiwn sy’n weddill a’i fod yn amlwg er lles
y dysgwr a/neu aelodau eraill y dosbarth.

APELIADAU

Os yw dysgwr yn dymuno apelio yn erbyn penderfyniad cam 3, rhaid gwneud yr apél yn
ysgrifenedig i'r Prif Weithredwr o fewn 15 diwrnod gwaith a nodi ar ba sail y mae'n seiliedig.

Gellir cyflwyno apél ar y seiliau canlynol:

e Mae tystiolaeth ar gael nad yw, gydag achos da, wedi’i chyflwyno i’r cyfarfod
Cam3

e Bu gwall perthnasol a sylweddol yng ngweithrediad neu weithdrefnau’r polisi
addasrwydd i astudio

e Wrth ddod i'w benderfyniad roedd cyfarfod Cam 3 yn dangos tuedd neu
ragfarn yn erbyn y dysgwr.

Ar 6l derbyn yr apél anfonir ymateb at y dysgwr o fewn 10 diwrnod gwaith, a nod AOC yw
cwblhau gwrandawiad addasrwydd i astudio o fewn 21 diwrnod i gyflwyno'r apél. Bydd y
dysgwr (a'r teulu/eiriolwr) yn cael eu gwahodd i'r panel apél. Ni fydd unrhyw aelod o staff a
gymerodd ran yng nghyfarfod cam 3 yn cymryd rhan yn y panel apeliadau, ar wahéan i
gyflwyno adroddiadau. Gall y panel benderfynu cadarnhau, diwygio neu dynnu'r
penderfyniad gwreiddiol yn 6l.

CYFRINACHEDD

Mae'n ofynnol i bawb sy'n cymryd rhan yng ngweithrediad y polisi Addasrwydd i Astudio
cadw'r cyfrinachedd llymaf. Bydd yr holl gofnodion yn cael eu cadw’n gyfrinachol a’u cadw
yn unol &8 Deddf Diogelu Data 1998 a’r Rheoliadau Diogelu Data Cyffredinol.

